
इद्दत के बारे में सुबैआ असलमी की हदीस।

सुबैआ असलिमय्या (रिज़यल्लाहु अंहा) का वर्णन है िक वह साद िबन ख़ौला के िनकाह में
थीं (जो िक बनू आिमर िबन लुवय क़बीले से संबंध रखते थे और बद्र युद्ध में शािमल हो

चुके थे)। वह गर्भावस्था में थीं िक हज्जतुल वदा में उनके पित का िनधन हो गया और उनकी
मृत्यु को कुछ ज़्यादा समय नहीं बीता था िक उनका प्रसव हो गया। जब िनफ़ास (प्रसुित)
की अविध समाप्त हो गई और उन्होंने शादी का संदेश भेजने वालों के िलए बनाव-श्रृंगार
शुरू कर िदया तो उनके यहाँ (बनू अब्दुद-दार क़बीले का एक व्यक्ित) अबुस-सनािबल िबन

बाकक आए और उनसे बोलेः क्या बात है, मैं तुम्हें बनाव-श्रृंगार में देख रहा हूँ? क्या
तुम शादी करना चाहती हो? अल्लाह की क़सम! तुम चार महीने दस िदन बीतने से पहले शादी

नहीं कर सकती। सुबैआ कहती हैं◌ः जब उसने यह बात कही तो मैं शाम के समय अल्लाह के रसूल
(सल्लल्लाहु अलैिह व सल्लम) के पास गई और आपसे इसके बारे में प्रश्न िकया तो आपने

मुझे फ़तवा िदया िक मैं प्रसवोपरांत ही हलाल हो गई थी और मुझे आदेश िदया गया िक यिद
मेरा िदल चाहे तो मैं िनकाह कर लूँ। इब्ने िशहाब कहते हैं िक मैं इसमें कोई हर्ज

महसूस नहीं करता िक प्रसव के बाद वह िनकाह कर ले (चाहे प्रसव के बाद जारी रक्त ही में
क्यों न हो)। हाँ, मगर पिवत्र होने से पहले उसका पित उसके िनकट न जाए।

[सह़ीह़] [इसे बुख़ारी एवं मुस्िलम ने िरवायत िकया है।]

साद िबन ख़ौला (रिज़यल्लाहु अंहु) अपनी गर्भवती पत्नी सुबैआ असलािमया (रिज़यल्लाहु अंहा)
को  छोड़कर  मर  गए  और  कुछ  ही  िदनों  के  पश्चात  उनका  प्रसव  हो  गया।  जब  सुबैआ  (रिज़यल्लाहु
अंहा) िनफ़ास (प्रसव के बाद कुछ िदनों तक जारी रहने वाले रक्त) से पिवत्र हुईं, तो बनाव-
िसंगार करने लगीं; क्योंिक वह जानती थीं िक प्रसव के बाद वह इद्दत से िनकल गई हैं और उनके
िलए शादी करना हलाल हो गया है। एक िदन वह बनाव-िसंगार की हुई थीं िक उनके यहाँ अबू सनािबल
का आना हुआ। सुबैआ (रिज़यल्लाहु अंहा) को देखकर वह समझ गए िक वह शादी के िलए तैयार हैं।
अतः, उन्होंने यह समझकर िक उनकी इद्दत अभी समाप्त नहीं हुई है, उनके इस कार्य का खंडन िकया
और क़सम खाकर बताया िक चार माह दस िदन गुज़रने से पहले उनके िलए िनकाह करना जायज़ नहीं है।
दरअसल उनके ज़ेहन में अल्लाह तआला का यह फ़रमान थाः "َوالذيِـن يتُوَفَـونْ منكـم ويـذرون أزْواجـاً يترََبصْـن
ً ــرا ــر وعش ــة أشهُ ــهن أربع तुममें से जो लोग मर जाएँ और पत्िनयाँ छोड़ जाएँ, उन्हें अपने) "بأِنفُسِ
बारे में चार महीना दस िदन प्रतीक्षा करनी है।) चूँिक सुबैआ (रिज़यल्लाहु अंहा) के पास जो
जानकारी थी, उसपर उन्हें पूरा यक़ीन नहीं था और अबू सनािबल ने क़सम खाकर अपनी बात रखी थी,
इसिलए उन्होंने अल्लाह के रसूल (सल्लल्लाहु अलैिह व सल्लम) के पास आकर इस बारे में पूछा,
तो आपने बताया िक वह प्रसव के बाद िववाह के िलए हलाल हो चुकी हैं। यिद वह शादी करना चाहें,
तो कर सकती हैं। क्योंिक अल्लाह तआला का फ़रमान हैः "وأَولاتُ الأحمــال أجلهُـُـن أن يضَعـْـنَ حَمْلهَـُـن"
(गर्भवित स्त्िरयों की इद्दत यह है िक प्रसव हो जाए)। अतः, िजस स्त्री के पित के िनधन हो
जाए,  यिद  वह  गर्भवित  हो,  तो  उसकी  इद्दत  प्रसव  के  बाद  समाप्त  हो  जाती  है।  परन्तु,  यिद
गर्भवित  न  हो,  तो  उसकी  इद्दत  चार  महीना  दस  िदन  है।

